
痘診心法要訣 

痘形并證治門下-挑痘疔法 

原文 

痘疔須用鍼挑撥，轉重徐急貴合宜，破頂傷肌俱深忌，

上漿急挑莫遲疑。 

「煮鍼法」甘草 生 甘遂、川烏、草烏 各等分 用水一

鍾，入砂罐內，以水乾為度。每次可煮四五鍼，煮完入鵝翎

筒內，黃蠟塞口收之。 

 

註釋 

凡用鍼挑痘疔時，以二指拏鍼，平平入痘，撥斷痘中筋絡，眾痘即發。但挑

時輕重疾徐之間，貴乎得宜。 

不可挑破痘頂，亦不可重入傷肌。須待三、四、五、六日上漿之際，痘能含

鍼，方可挑撥，過七日則無用矣。治者宜詳識之。 

 

 


